                                                    RELACION
PËR

PROJEKT VENDIMIN
“PËR MIRATIMIN E STRATEGJISË AFATGJATË TË RINOVIMIT TË STOKUT TË NDËRTESAVE”
I. QËLLIMI I PROJEKT-VENDIMIN DHE OBJEKTIVAT QË SYNOHEN TË ARRIHEN
Ky projekt-vendim përcakton kornizën për mobilizimin e investimeve për rinovime të stokut kombëtar të ndërtesave rezidenciale, të atyre publike dhe të shërbimeve, qofshin këto publike dhe private, me qëllim të:
	a)
	Rritjes së efiçiencës së energjisë;

	b)
	Reduktimit e shkarkimeve të gazeve me efekt serrë;

	c)
	Përmirësimit të cilësisë së jetës;

	ç)
	Përmirësimit të infrastrukturës publike dhe private.


II. VLERËSIMI I PROJEKT VENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE 

Ky projekt vendim është në përputhje të nenit 100 të Kushtetutës, me propozimin e Zëvendëskryeministrit dhe Ministrit të Infrastrukturës dhe Energjisë dhe Këshillit të Ministrave.
III.
ARGUMENTIMI I PROJEKT VENDIMIT ME PËRPARËSITË, PROBLEMATIKAT DHE EFEKTET E PRITSHME
Përparësitë:
1. Reduktimi i kostove të energjisë për qytetarët dhe institucionet: Implementimi i masave për rritjen e efiçencës së energjsië në ndërtesa do të çojë në uljen e ndjeshme të konsumit të energjisë elektrike dhe termike. Kjo përkthehet në ulje të faturave të energjisë për familjet, bizneset dhe institucionet publike, duke kontribuar në një ekonomi më të qëndrueshme për qytetarët.
2. Përmirësimi i komfortit dhe cilësisë së jetës: Rinovimi i ndërtesave përfshin ndërhyrje të cilat rrisin komfortin termik, përmirësojnë cilësinë e ajrit të brendshëm duke ndikuar në përmirësimin e shëndetit të banorëve.
3. Reduktimi i emetimeve të gazrave serrë: Masat për rinovimin e stokut të ndërtesave do të kontribuojnë në uljen e ndjeshme të emetimeve të gazeve me efekt serrë, duke ndihmuar Shqipërinë të përmbushë angazhimet e saj ndërkombëtare në kuadër të Marrëveshjes së Parisit dhe strategjive të BE-së për ndryshimet klimatike.
4. Nxitja e ekonomisë lokale dhe krijimi i vendeve të punës: Procesi i rinovimit të ndërtesave kërkon angazhimin e një numri të madh profesionistësh nga fusha të ndryshme. Kjo pritet të krijojë mundësi të reja punësimi dhe të nxisë zhvillimin e sektorëve përkatës ekonomikë.
5. Zhvillimi i teknologjive të reja dhe inovacionit: Zbatimi i këtij plani do të nxisë kërkimin dhe zhvillimin e teknologjive më efiçente dhe të qëndrueshme për ndërtesat, duke e pozicionuar vendin si një aktor aktiv në tranzicionin drejt energjisë së pastër.

Problematikat:
1. Financimi i projekteve të rinovimit: Një nga sfidat kryesore është sigurimi i burimeve financiare për zbatimin e masave të rinovimit, veçanërisht për familjet dhe institucionet me të ardhura të kufizuara. Krijimi i mekanizmave financiarë do të jetë thelbësor për tejkalimin e kësaj sfide.
2. Kapacitetet teknike dhe administrimi i projekteve: Implementimi i një plani të tillë kërkon aftësi teknike dhe kapacitete të avancuara administrative për menaxhimin e projekteve të mëdha dhe komplekse. Trajnimi i personelit të administratës dhe i profesionistëve të sektorit privat është një domosdoshmëri.
3. Ndërgjegjësimi i publikut: Për të maksimizuar efektivitetin e masave, është e nevojshme që publiku të jetë i informuar për përfitimet e rinovimeve dhe të inkurajohet të marrë pjesë aktive në zbatimin e tyre.

Efektet e Pritshme:
1. Ndikimet ekonomike: Përfitimet financiare për konsumatorët nga ulja e kostove të energjisë do të ndihen në afat të gjatë, duke kontribuar në një ekonomi më të qëndrueshme. Për më tepër, stimulimi i sektorit të ndërtimit dhe teknologjive të gjelbra do të ketë ndikim pozitiv në PBB-në kombëtare.
2. Ndikimet mjedisore: Rinovimet do të reduktojnë ndjeshëm ndotjen e ajrit dhe konsumimin e energjisë, duke kontribuar në përmirësimin e cilësisë së jetës dhe uljen e emetimeve të gazeve me efekt serrë.
3. Ndikimet sociale: Përmirësimi i kushteve të jetesës për qytetarët, veçanërisht për familjet me të ardhura të ulëta, do të ketë një efekt pozitiv në barazinë sociale dhe mirëqenien e përgjithshme.
4. Forcimi i infrastrukturës dhe rezistencës ndaj ndryshimeve klimatike: Ndërtesat e rinovuara do të jenë më të qëndrueshme ndaj fenomeneve ekstreme klimatike dhe do të kontribuojnë në ndërtimin e një infrastrukture më të sigurt dhe afatgjatë.
Ky plan jo vetëm që adreson sfidat e sektorit të ndërtesave, por gjithashtu ofron një mundësi për transformimin e tij në një motor të zhvillimit të qëndrueshëm kombëtar.
IV.
VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Në mbështetje të nenit 100 të Kushtetutës, me propozimin e Zëvendëskryeministrit dhe Ministrit të Infrastrukturës dhe Energjisë dhe Këshillit të Ministrave. Plani është hartuar në përputhje me objektivat dhe udhëzimet e Planit të kombëtar të Energjisë dhe Klimës.
V.
VLERËSIMI I SHKALLES SË PËRAFRIMIT ME ACQUIS COMMUNITAIRE (PËR PROJEKTAKTET NORMATIVE)

Ky projektvendim nuk ka për qëllim përafrimin e legjislacionit me Acquis Communautaire.
VI.
PËRMBLEDHJE SHPJEGUESE E PËRMBAJTJES SË PROJEKT VENDIMIT 

Në pikën e parë të projektvendimit përcaktohet se, miratimi i strategjisë afatgjatë të rinovimit të stokut të ndërtesave, sipas tekstit, që i bashkëlidhet këtij vendimi dhe është pjesë përbërëse e tij.

Në pikën e dytë të projektvendimit përcaktohet se, strategjia afatgjatë e rinovimit të stokut të ndërtesave rishikohet çdo 3 (tre) vjet. 

Në pikën e tretë të projektvendimit përcaktohet se, duke filluar nga data 25 mars 2025 e në vijim, çdo 2 (dy) vjet, ministria përgjegjëse për energjinë të përgatisë një raport për statusin e zbatimit të strategjisë afatgjatë të rinovimit të stokut të ndërtesave, si pjesë përbërëse e raport progresit të integruar të Planit Kombëtar të Energjisë dhe Klimës.

Në pikën e fundit përcaktohen institucionet që ngasrkohen për zbatimin e këtij vendimi.
Qëllimi i strategjisë synon të krijojë një kornizë gjithëpërfshirëse për mobilizimin e burimeve financiare dhe zbatimin e masave të rinovimit, me fokus në:

a) një vlerësim të përgjithshëm për konsumin e energjisë së stokut të ndërtesave në nivel kombëtar, bazuar në të dhënat statistikore kombëtare të sipërfaqeve të banueshme;

b) identifikimin e qasjeve me kosto efektive për rinovimet që lidhen me tipologjinë dhe funksionalitetin e ndërtesës sipas zonave klimatike;

c) prezantimin e politikave dhe masave lehtësuese fiskale për nxitjen e rinovimeve me kosto efektive të ndërtesave në nivel kombëtar;

d) masat orientuese në vendimet e investimeve për ndërtesat private, industrinë e ndërtimit dhe pjesëmarrjen e institucioneve financiare;

e) një vlerësim të bazuar në studimet për minimizimin e konsumit të energjisë për stokun kombëtar të ndërtesave dhe identifikimin e kursimeve të pritshme të energjisë.

f) përfshirjen në rinovimin e ndërtesave të stokut kombëtar të sistemeve të prodhimit të energjisë nga burime të rinovueshme për vetëkonsum, sipas parashikimeve të legjislacionit për nxitjen e përdorimit të energjisë nga burimet e rinovueshme.

Gjithashtu, synon të përmirësojë efiçencën e energjisë dhe të reduktojë konsumimin e energjisë në ndërtesat e banimit, ato publike dhe të shërbimeve. Ky projekt-vendim ka për qëllim dekarbonizimin e stokut të ndërtesave, duke reduktuar ndjeshëm emetimet e gazeve me efekt serrë dhe duke kontribuar në arritjen e objektivave të Marrëveshjes së Parisit. 
Projekt-vendimi përfshin masa të tilla si krijimi i klasifikimeve të ndërtesave bazuar në performancën e tyre energjetike, me qëllim identifikimin e ndërtesave me performance më të keqe nga ana energjetike. 
Në këtë kontekst, projekt-vendimi përfshin një analizë gjithëpërfshirëse të sektorit të energjisë dhe ndërtesave në Shqipëri, siç përshkruhet në përmbajtjen e Planit të veprimit afatgjatë për mobilizimin e investimeve për rinovime të stokut kombëtar të ndërtesave të banimit, të atyre publike dhe të shërbimeve, qofshin këto publike dhe private. Konkretisht:
a) Një prezantim të vizionit për rinovimin e ndërtesave në përputhje me angazhimet kombëtare dhe ndërkombëtare.

b) Një vlerësim të gjendjes aktuale të burimeve energjetike dhe sfidave kryesore të sektorit.

c) Analizë të strukturës dhe gjendjes së ndërtesave rezidenciale, publike dhe komerciale.

d) Vlerësim të përqindjes aktuale të rinovimeve dhe krijimi i mekanizmave për monitorimin, raportimin dhe verifikimin e kursimeve të arritura.

e) Përcaktim të kërkesave për energji dhe ndikimeve të pritshme të masave në reduktimin e konsumit të energjisë, emetimeve dhe përmbushjen e objektivave të energjisë së rinovueshme.

f) Identifikim të pengesave në treg dhe propozimin e zgjidhjeve për kapërcimin e tyre, duke përcaktuar përgjegjësitë e institucioneve.

g) Zhvillim të strategjive financiare për të arritur kursime energjetike, rritjen e burimeve të rinovueshme dhe reduktimin e gazeve serrë.

h) Prezantimi i konceptit të Varfërisë Energjetike me qëllim mbështetje për grupet vulnerabël për të adresuar sfidat që lidhen me qasjen në energji.

Pritshmëritë nga Zbatimi i Projekt-Vendimit:  Zbatimi i projekt-vendimit pritet të ketë përfitime të rëndësishme ekonomike, mjedisore dhe sociale. Në aspektin ekonomik, ulja e konsumit të energjisë do të reduktojë kostot për qytetarët dhe bizneset, ndërsa do të krijohen vende pune dhe do të nxitet zhvillimi i teknologjive të gjelbra. Në aspektin mjedisor, masat pritet të reduktojnë ndotjen dhe emetimet e gazeve me efekt serrë. Në aspektin social, përmirësimi i kushteve të jetesës dhe mbështetja për grupet më të cenueshme do të ndihmojnë në uljen e pabarazive dhe në rritjen e mirëqenies së përgjithshme.
VII.
INSTITUCIONET DHE ORGANET QË NGARKOHEN PËR ZBATIMIN E PROJEKT VENDIMIT

Për zbatimin e këtij projekt vendimi ngarkohet Ministria e Infrastrukturës dhe Energjisë dhe Agjencia për Eficencën e Energjisë.
VIII.
PERSONAT DHE INSTITUCIONET QË KANË KONTRIBUAR NË HARTIMIN E PROJEKT VENDIMIT

Projektvendimi është përgatitur nga Drejtoria e Politikave dhe Strategjive të Zhvillimit të Industrisë dhe Energjisë në Ministrinë e Infrastrukturës dhe Energjisë. 
IX.
RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Efektet financiare për rinovimet që do kryhen, do përballohen nga buxheti i shtetit për institucionet e qeverisjes qëndrore. Institucionet e qeverisjes vendore, në varësi të situatës mund të kërkojnë mbështetje financiare nga qeverisja qëndrore në përputhje me parashikimet e nenit 22 të ligjit 139/2015. Në përputhje me objektivat e qeverisë shqiptare për rinovimin e ndërtesave private, Këshilli i Ministrave do të hartojë vendimin për skemën e mbështetjes financiare me qëllim rinovimin e stokut të ndërtesave të banimit.
Relacion shpjegues për projekt-vendimin “Për miratimin e strategjisw afatgjatë të rinovimit të stokut kombëtar të ndërtesave”

